
				387/2016 EBAZPENA, apirilaren 13koa, Osakidetza-Euskal osasun zerbitzuaren zuzendari nagusiarena. Honen bidez handitzen da, Euskal Autonomia Erkidegoko Auzitegi Nagusiaren 247/2015 Epaia betez, Fakultatibo Mediko eta Teknikoen Talde Profesionaleko Mediku kategoriaren (Familia-medikua Fakultatibo Espezialistaren-LMAT eta Mediku Pediatra Fakultatibo Espezialistaren-LMAT lanpostu funtzionalak) leku-aldaketako lehiaketaren destinoen eskaintza.

				2015eko apirilaren 14an, Euskal Autonomia Erkidegoko Auzitegi Nagusiaren Administrazioarekiko Auzietarako Salaren 3. Atalak 247/2015 Epaia eman zuen. Horrek Osakidetza-Euskal osasun zerbitzuak Vitoria-Gasteizko Administrazioarekiko Auzietarako 2. zenbakiko Epaitegiak 2013ko uztailaren 30ean emandako 123/2013 Epaiaren kontra aurkeztutako apelazio-errekurtsoa ezeztatzen du eta ebazpen hori baieztatzen du.

				Aipatu bezala, martxoaren 26ko 413/2012 Ebazpenaren bidez leku-aldaketako lehiaketa deitu zen, destinoak zerbitzu-erakunde sanitarioetan izan behar zituzten Fakultatibo Mediko eta Teknikoen Talde Profesionaleko Mediku kategorian (Familia-medikua Fakultatibo Espezialistaren-LMAT eta Mediku Pediatra Fakultatibo Espezialistaren-LMAT lanpostu funtzionalak). Horren kontra Euskadiko Medikuen Sindikatuak gorako errekurtsoa aurkeztu zuen, baina 2012ko irailaren 26an, Osakidetza-Euskal osasun zerbitzuko Administrazio Kontseiluaren Erabakiak errekurtso hori ezetsi zuen. Hala ere, Euskadiko Medikuen Sindikatuak administrazioarekiko auzi-errekurtsoa aurkeztu zuen eta 123/2013 epaiak onetsi zuen. Epai horrek honakoa adosten du:

				«Baietsi egin behar dudala eta baiesten dudala Euskadiko Medikuen Sindikatuen prozesu-ordezkaritzak jarritako ebazpen honen goiburuan aipatutako ebazpenaren kontrako errekurtsoa, eta ebazpena baliogabetzen dudala zuzenbidearen araberakoa ez delako. Era berean, salatutako Administrazioa, Osakidetza, kondenatzen dut behar bezala justifikatu ez den antolaketa-izaeragatik baztertutako destino guztiak deialdian sartzera eta deialdian sartzera deitu daitezkeen destinoen % 5a gainditzen duten salbuespen guztiak».

				2015eko apirilaren 14ko Euskal Autonomia Erkidegoko Auzitegi Nagusiaren Administrazioarekiko Auzietarako Salaren 3. Atalaren 247/2015 Epaia betearazteko, Euskadiko Antolamendu Sanitarioaren Legean (ekainaren 26ko 8/1997 Legea), osasun zerbitzuetako pertsonal estatutarioaren Estatutu Markoaren Legean (abenduaren 16ko 55/2003 Legea) eta Osakidetza-Euskal osasun zerbitzuko Estatutu Sozialak ezartzen dituen Dekretuan (azaroaren 11ko 255/1997 Dekretua) araututakoaren babesean, eta indarrean dagoen legediak pertsonal gaietan ematen dizkidan eskumenez baliaturik, hau

				EBAZTEN DUT:

				Lehenengoa.– Euskal Autonomia Erkidegoko Auzitegi Nagusiaren 247/2015 Epaia betez, leku-aldaketako lehiaketaren destinoen eskaintza handitzea, Fakultatibo Mediko eta Teknikoen Talde Profesionaleko Mediku kategoriarena (Familia-medikua Fakultatibo Espezialistaren-LMAT eta Mediku Pediatra Fakultatibo Espezialistaren-LMAT lanpostu funtzionalak). Leku-aldaketako lehiaketa hori Osakidetza-Euskal osasun zerbitzuaren zuzendari nagusiaren martxoak 26ko 413/2012 Ebazpenak arautzen du, hurrengoak kontuan izanik

				DEIALDIAREN OINARRIAK

				1.– Deialdi hau Osakidetza-euskal osasun zerbitzuko zuzendari nagusiaren martxoaren 26ko 413/2012 Ebazpenean ezarritakoak arautuko du, hurrengo egokitzapenekin:

				1.1.– Destinoen ezaugarriak.

				Deialdi honen xede diren destinoak zerrendatzen dituen I. Eranskinak adieraziko du destino horiek Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpenaren bidez eskaini ziren edo, aldiz, lehenengo aldiz deialdi honen bidez eskaintzen diren.

				Osakidetza-Euskal osasun zerbitzuko zuzendari nagusiaren azaroaren 28ko 1528/2012 eta 1529/2012 Ebazpenetako II. Eranskinean (2012ko abenduaren 18ko EHAA) jasotzen diren destinoak deialdi hau bukatzen duen Ebazpenaren bidez bakarrik esleitu ahalko dira, baldin eta esleipendunek Ebazpen honetako I. Eranskinean eskainitako destino berri bat lortzen badute.

				Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpenaren bidez eskainitako destinoen deskribapena deialdi hau egiten den egunean dauden Zerbitzu-erakundeetara egokituko da.

				1.2.– Hautagaiek bete beharreko eskakizunak.

				Deialdi honetan parte hartu ahal izateko, hautagaiek Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpenean deskribatutako parte hartzeko eskakizunak bete beharko dituzte, aipatutako Ebazpena EHAAn argitaratu zen egunetik (2012ko apirilaren 18a) destinoaren lanpostuaz jabetu arte; hau da, deialdi hau amaitzerakoan esleitutako destinoarena. Salbuespen bat dago, hala ere, euskararen ezagutzari dagokiona, eskakizuna denean. Hori kontuan izango da hautagaiak hori duenean eta egiaztatzen duenean hamar laneguneko epean, deialdi honen destinoen behin-behineko esleipenaren Ebazpena Osakidetzako web orrian argitaratu eta hurrengo egunetik aurrera zenbatzen hasita.

				2012ko apirilaren 18an Osakidetzako edozein Zerbitzu-erakundeko destinora behin behineko moduan adskribatuta zeuden langileek derrigorrez parte hartu beharko dute deialdi honetan, Ebazpen honek eta Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpenak (2012ko apirilaren 18ko EHAA) ezarritako terminoetan.

				1.3.– Eskabideak.

				1.3.1.– Aurkezteko modua eta tokia. Deialdi honen lehiaketan parte hartu nahi duten pertsonek eskabidea internet bidez egin beharko dute, Osakidetzaren web orrian eskaintzen zaien eredua betez. Hori helbide honetan aurkitu dezakete: www.osakidetza.eus

				Osakidetza-Euskal osasun zerbitzuko azaroaren 28ko 1528/2012 eta 1529/2012 Ebazpenetan (2012ko abenduaren 18ko EHAA) ageri diren esleipendunak deialdi hau EHAAn argitaratzen den egunean dauden egoeran geldituko dira, deialdi honetan parte hartzea eskatzen ez badute.

				Era berean, aurreko paragrafoan deskribatutako egoeran geldituko dira, deialdi honetan parte hartzea eskatu ondoren, hori amaitzen duen Ebazpenak esleitzen ez badie aipatutako Ebazpenek esleitutako destinoa ez den beste bat.

				Aipatutako helbidean eskura dagoen 2012ko lekualdatze-lehiaketaren aplikazio informatikoan izangaiei esango zaie zer kode erabili behar duten parte hartzeko eskabidea betetzeko.

				1.3.2.– Destino-aukeraketa.

				Osakidetza-Euskal osasun zerbitzuaren zuzendari nagusiaren martxoaren 26ko 413/2012 Ebazpenak araututako lekualdatze-lehiaketaren hautagaiek hautatu ahalko dituzte Ebazpen honen I. Eranskinean eskainitako destinoen artean nahi dituzten guztiak, dagokien kategorian eta lanpostu funtzionalean.

				Osakidetza-Euskal osasun zerbitzuaren zuzendari nagusiaren martxoaren 26ko 413/2012 Ebazpenak araututako lekualdatze-lehiaketa parte hartu ez zuten hautagaiek aukeratu ahalko dituzte bakarrik Ebazpen honen I. Eranskinean lehen aldiz eskainitako destinoak, dagokien kategorian eta lanpostu funtzionalean.

				1.3.3.– Epea.

				Izangaiek 15 egun naturaleko epea izango dute eskaera aurkezteko Ebazpen hau EHAAn argitaratu eta hurrengo egunetik kontatzen hasita. Epea azken eguneko 14:00etan amaituko da.

				1.3.4.– Aurkeztu beharreko dokumentazioa.

				Osakidetza-Euskal osasun zerbitzuko zuzendariaren martxoaren 26ko 413/2012 Ebazpenak araututako prozesuan parte hartu zuten izangaiek ez dute, aipatutako Ebazpenean ezarrita dagoen bezala, dokumentazioa entregatu beharko, haien administrazio-egoera aldatu ez bada behintzat.

				Osakidetza-Euskal osasun zerbitzuaren zuzendari nagusiaren martxoaren 26ko 413/2012 Ebazpenak araututako prozesuan parte hartu ez duten izangaiek dokumentazioa aurkeztu beharko dute, aipatutako Ebazpenean ezarritako baldintzetan.

				1.3.5.– Euskara-ezagutza egiaztatzetik salbuestea.

				Euskara-ezagutza egiaztatzeko dokumentazioa aurkezteaz salbuetsita daude bakarrik izangai hauek: deialdi hau argitaratzen den egunean, Osakidetza-Euskal osasun zerbitzuak egiaztatu duenean beste Administrazio Publiko batek igorritako hizkuntza eskakizuna edo ikasketa ofizialak euskaraz egin dituztelako euskara-ezagutza egiaztatzetik salbuetsita daudenak.

				1.3.6.– Dokumentuak aurkezteko modua.

				Merezimenduak baloratu ahalko dira bakarrik, izangaiak horretarako dokumentu bidez aitortuta izango balitu Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpena EHAAn argitaratu zen egunean (2012ko apirilaren 18an) eta horiek egiaztatu badira Ebazpen honek gaitutako eskabideak aurkezteko epearen barruan.

				1.4.– Lehiaketaren garapena.

				1.4.1.– Osakidetzak baieztatu du izangaiek Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpena EHAAn argitaratu zen egunean (2012ko apirilaren 18an) deialdian eskatutako eskakizunak betetzen zituzten eta onartutako eskabideak Epaimahai kalifikatzaileari igorriko dizkio, horrek, alde batetik, Osakidetza-Euskal osasun zerbitzuko azaroaren 28ko 1528/2012 eta 1529/2012 Ebazpenek EHAAn aitortutako (2012ko abenduaren 18a) puntuazioa berresteko, eta, bestetik, aipatutako Ebazpenetan ageri ez diren izangaien merezimenduak baloratzeko.

				

				1.4.2.– Merezimenduak baloratzea.

				Epaimahaiak Osakidetza-Euskal osasun zerbitzuko zuzendari nagusiaren azaroaren 28ko 1528/2012 eta 1529/2012 Ebazpenek EHAAn aitortutako (2012ko abenduaren 18a) puntuazioa berretsiko du. Merezimenduak 2012ko apirilaren 18ra arte hartuko dira kontuan; hau da, Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpena EHAAn argitaratu zen egunera arte, aipatutako Ebazpenaren 4.4 oinarrian aurreikusitakoan izan ezik.

				Deialdi honen merezimenduen baremoa Osakidetza-Euskal osasun zerbitzuko zuzendari nagusiaren martxoaren 26ko 413/2012 Ebazpenaren III. Eranskinean onartutakoa da.

				1.5.– Destinoak esleitzeko prozedura.

				1.5.1.– Destinoen behin-behineko esleipenaren ebazpena.

				Epaimahaiak lanpostu bakoitzaren destino-esleipenaren behin-behineko zerrenda onartu eta Osakidetza-Euskal osasun zerbitzuko Giza Baliabideetako Zuzendaritzari igorriko dio.

				Destinoen esleipenak Osakidetza-Euskal osasun zerbitzuaren zuzendari nagusiaren azaroaren 28ko 1528/2012 eta 1529/2012 Ebazpenek egindako esleipena bermatuko du. Beraz, ebazpen horiek esleitutako destinoak esleituko ditu bakarrik esleipendunek deialdi honetako I. Eranskinean eskaini ez den destino bat lortzen badute.

				Osakidetzako Giza Baliabideetako zuzendariak aginduko du destinoen behin-behineko esleipenaren zerrenda hau argitaratzeko, onartuen eta baztertuen zerrendarekin batera, baztertzeko arrazoiak adierazita:

				Zerrenda hori ebazpen baten bidez argitaratuko da, eta hiru eranskin izango ditu:

				● I Eranskinean onartutako pertsonalaren zerrenda agertuko da, lortutako guztizko puntuazioaren hurrenkeran. Puntuazio hori bat etorriko da Osakidetza-Euskal osasun zerbitzuko zuzendari nagusiaren azaroaren 28ko 1528/2012 eta 1529/2012 Ebazpenek bertan ageri diren izangaiei aitortutako puntuazioarekin.

				● II. Eranskinean lehiaketatik baztertuak izan direnak agertuko dira, baztertzeko arrazoia adierazita.

				● III. Eranskinean deialdi honetako I. eranskinean eskainitako lanpostu funtzionalen destinoak lortu dituen pertsonal esleipendunaren zerrenda agertuko da, lortutako puntuazioaren hurrenkeran.

				Ebazpen horren aurka izangai interesatuek erreklamazioa aurkeztu ahal diote Giza Baliabideetako zuzendariari, Osakidetzako web orrian argitaratzen den egunaren biharamunetik kontatzen hasita hamar egun balioduneko epean.

				Epearen barruan eta behar bezala aurkeztutako erreklamazioak behin betiko ebazpenaren bidez onartu edo baztertuko dira.

				1.5.2.– Destinoen behin betiko esleipenaren ebazpena.

				Epaimahaiak lanpostu funtzional bakoitzaren destinoen esleipena jasotzen duen behin betiko zerrenda onartu eta Osakidetzako Zuzendaritza Nagusiari helaraziko dio.

				Destinoen esleipenak Osakidetza-Euskal osasun zerbitzuaren zuzendari nagusiaren azaroaren 28ko 1528/2012 eta 1529/2012 Ebazpenek egindako esleipena bermatuko du. Beraz, ebazpen horiek esleitutako destinoak esleituko ditu bakarrik esleipendunek deialdi honetako I. Eranskinean eskaini ez den destino bat lortzen badute.

				Osakidetza-Euskal osasun zerbitzuko zuzendari nagusiak aginduko du destinoen esleipeneko behin betiko zerrenda hau argitaratzeko, onartuen eta baztertuen zerrendarekin batera, baztertzeko arrazoiak adierazita. Zerrenda hori Ebazpen baten bidez argitaratuko da, eta hiru eranskin izango ditu:

				● I Eranskinean onartutako pertsonalaren zerrenda agertuko da, lortutako guztizko puntuazioaren hurrenkeran.

				● II. Eranskinean lehiaketatik baztertuak izan direnak agertuko dira, baztertzeko arrazoia adierazita.

				● III. Eranskinean deialdi honetako I. eranskinean eskainitako lanpostu funtzionalen destinoak lortu dituen pertsonal esleipendunaren zerrenda agertuko da, lortutako puntuazioaren hurrenkeran.

				Ebazpen honen aurka gora jotzeko errekurtsoa aurkez dakioke Osakidetzako Administrazio Kontseiluari, hilabeteko epean ebazpen hau EHAAn argitaratu eta hurrengo egunetik aurrera.

				1.6.– Lanpostuaz jabetzea.

				Destinoen behin betiko esleipenaren Ebazpenean, lanpostua uzteko eta lanpostuaz jabetzeko lekua eta epeak ezarriko dira.

				1.7.– Epaimahaia.

				Epaimahai Kalifikatzailea uztailaren 6ko 717/2012 Ebazpenean (2012ko uztailaren 9ko EHAA) izendatutakoa izango da, ezinbesteko arrazoi edo eragozpenen kasuetan izan ezik.

				2.– Argitaratzea.

				Deialdi hau EHAAn argitaratuko da.

				Halaber, prozedura hau garatzeko emango diren Ebazpenak eta EHAAn argitaratu daitezenak, Osakidetza-Euskal osasun zerbitzuko web orrian argitaratuko dira.

				3.– Oinarrien interpretazioa.

				Oinarri hauen interpretazioa deialdi honetako epaimahai kalifikatzaileari dagokio.

				4.– Egoitza.

				Deialdi honetatik sortzen diren eragin eta jarduera guztietarako, baita jurisdikzio-eskumenaren ahalmenari dagokiona ere, egoitza Osakidetza-Euskal osasun zerbitzuko Zuzendaritza Nagusia izango da: Araba Kalea, 45 (01006 Vitoria-Gasteiz).

				5.– Errekurtsoak.

				Ebazpen honen aurka gora jotzeko errekurtsoa jar dakioke Osakidetza-Euskal osasun zerbitzuaren Administrazio Kontseiluari, hilabeteko epean, ebazpen hau argitaratu eta hurrengo egunetik aurrera zenbatzen hasita. Hauek dira errekurtsoetarako arauzko oinarriak: Herri Administrazioen Araubide Juridikoaren eta Administrazio Prozedura Erkidearen azaroaren 26ko 30/1992 Legea, Euskadiko Antolamendu Sanitarioaren ekainaren 26ko 8/1997 Legea eta azaroaren 11ko 255/1997 Dekretua, Osakidetzaren Estatutu Sozialak ezartzen dituena.

				Vitoria-Gasteiz, 2016ko apirilaren 13a.

				Osakidetza-Euskal osasun zerbitzuko zuzendari nagusia,

				JON JOSEBA ETXEBERRIA CRUZ.

